
бта цють суц изь пов. Кати сонь ярмакнень мархта мезя-бди аф ладнай лиссь, кати ненгя кода.

— Изеря ашкодыйхть, — увереннайста пшкяць Васькать аляць.

— Эряволь-ба думондамс, што изеря. А ненгя ашкодыйхть — тяса Серафим дядяць варжакссь касой сельмот Васькать маманць ланкс и Васькать ланкс, — бта ошса мезец ули... Ну, невестац, штоли, — пшкяць сон заминкада меля.

— Ну и мезя кда, кда невестаць? Катк ирвяяй. Сон ыдавой. Пашкати ды Машкати мама ули.

— Ошса эряй, — рахсезь пшкяць Серафим дядяць. — Стирь тоса или ненгя кода. Теенза козя эряви, а сонь кодама жалвоньяц? Ну, мон туян, — мярьксь Серафим дядяць, сонць стякшни васстонза. — Спасиба каванямода.

— Пади, удома лядат? мярьксть* теенза. — А ту, ватт, кодама шовда. Просёлкать эзга сай молемс. Аф оцю кинять эзга вирьса ненгя эрьгодят.

— Аф эрьгодян, — пшкяць Серафим дядяць. Тя* кинять эзга комсть кизоть пинкста партизатнень морхта*, ух мзяра улсь якаф! — Сон щачфтозя нефтьф шужярень шляпанц оцю ашкотьф пакся мархта и, мяндевсь вальмяти, лезць:

— Эх, тяштта мзяра валяф, да и ковсь курок лиси валда ули!

Ветня улсть ненгя кельмот, но Васькась сявозя ташта ватань адиялать да авцинань тулупть лядыксонзон, ётась удома тишень вачкама васц.

Ненгя илять синь корхтасть Петькать мархта, што Петькась стяфцы сонь сяда рананя и синь туйхть сукс лавкс платвань кундама.

Но, мзярда сон оргозсь, улсь-ни позна, — вехсошка част, а Петькась ашель. Кода няемсь Петькась сонцкя удось.


Васькась зафтыркась шурхкя мархта рястаф модамарьда, навась зепозонза суском кшя почетф сахоронь почфса и тусь Петькати, штоба ювачнемс сонь удыкс и лодорькс. Сембя сяка Петькась ашель куца. Васькась сувась калдазонь лапазти — удилищанза улсть тяса. Но, Васькась пяк дивандась мес синь исть

